
Mesur Llywodraeth Leol (Cymru) 2009

2009 mccc 2

RHAN 1

GWELLA LLYWODRAETH LEOL

Cynllunio gwelliannau a gwybodaeth am welliannau

13 Casglu gwybodaeth sy'n gysylltiedig 4 pherfformiad

(1) Rhaid i awdurdod gwella Cymreig wneud trefniadau ar gyfer—

(a)

(b)

(©)

casglu gwybodaeth a fydd yn caniatau iddo asesu a yw wedi cyrraedd yn ystod
blwyddyn ariannol yr amcanion gwella hynny a osodwyd o dan adran 3(1) ac
sy'n gymwys i'r flwyddyn honno;

casglu gwybodaeth a fydd yn caniatau iddo wneud y canlynol—

(i) mesur ei berfformiad yn ystod blwyddyn ariannol drwy gyfeirio at 'y
dangosyddion perfformiad hynny a bennwyd o dan adran 8(1)(a) ac
sy'n gymwys i'r awdurdod am y flwyddyn honno;

(ii) asesu a yw wedi cyrraedd yn ystod blwyddyn ariannol y safonau
perfformiad hynny a bennwyd o dan adran 8(1)(b) ac sy'n gymwys i'r
awdurdod am y flwyddyn honno;

casglu gwybodaeth a fydd yn caniatau iddo wneud y canlynol—

(i) mesur ei berfformiad yn ystod blwyddyn ariannol drwy gyfeirio at
y dangosyddion perfformiad hunanosodedig hynny sy'n gymwys i'r
flwyddyn honno;

(ii) asesu a yw wedi cyrraedd yn ystod blwyddyn ariannol y safonau
perfformiad hunanosodedig hynny sy'n gymwys i'r flwyddyn honno.

(2) At ddibenion yr adran hon ac adrannau 14 a 15—

(a)

mae dangosydd perfformiad hunanosodedig yn ffactor y mae awdurdod
gwella Cymreig, drwy gyfeirio ato, wedi penderfynu ei ddefnyddio i fesur ei
berfformiad wrth arfer ei swyddogaethau; a

(b) mae safon perfformiad hunanosodedig yn safon y mae awdurdod gwella
Cymreig wedi penderfynu ei chyrraedd mewn perthynas 4 dangosydd
perfformiad hunanosodedig.



